
ᑐᙵᓱᒋᑦ! 

TD ᐊᐅᔭᒃᑯᑦ ᐅᖃᓕᒫᓂᕐᒧᑦ ᑲᑐᔾᔨᖃᑎᒌᕋᓛᑦ ᑲᓇᑕᒥ ᐊᖏᓂᖅᐹᖑᔪᖅ, ᐅᖃᐅᓯᕐᓄᑦ ᒪᕐᕉᓐᓄᑦ ᐊᐅᔭᒃᑯᑦ ᐅᖃᓕᒫᓂᕐᒧᑦ ᐱᓕᕆᐊᑦᓴᐅᓪᓗᓂ ᓱᕈᓯᓕᒫᓄᑦ ᖃᑦᓯᑐᐃᓐᓇᕐᓄᑦ ᐅᑭᐅᓕᓐᓄᑦ, ᖃᓄᓕᒫᖅ ᖃᐅᔨᔪᒪᒧᓂ, ᐊᒻᒪ ᖃᓄᓕᒫᖅ ᐊᔪᙱᓐᓂᖃᖅᑐᓄᑦ. ᑖᓐᓇ ᐊᑭᖃᙱᑦᑐᖅ ᐱᓕᕆᐊᑦᓴᖅ ᐊᑐᐃᓐᓇᔪᖅ 2,000-ᓂᒃ ᐃᓄᓕᒫᓄᑦ ᐅᖃᓕᒫᒐᖃᕐᕕᓐᓂ ᑲᓇᑕᓕᒫᒥ, ᐱᔭᕆᐊᑭᑦᑐᒥ ᐃᓚᓕᐅᔾᔭᐅᔪᓐᓇᖅᑐᖅ ᐊᐅᔭᒃᑯᑦ ᐸᕐᓇᒍᑕᐅᔪᓄᑦ. ᑲᑐᔾᔨᖃᑎᒌᕋᓛᑦ ᖁᕕᐊᓲᑎᖃᓲᑦ ᑲᓇᑕᐅᑉ ᑎᑎᕋᖅᑎᖏᓐᓂ, ᑎᑎᖅᑐᒐᖅᑎᖏᓐᓂ ᐊᒻᒪ ᐅᓂᒃᑳᖏᓐᓂ, ᓱᕈᓯᕐᓄᑦ ᐊᓕᐊᓇᐃᒋᔭᐅᔪᖅ ᓇᒻᒥᓂᖅ ᐅᖃᓕᒫᕈᒪᔭᒥᓂ. ᑕᒪᓐᓇ ᐃᑲᔫᑎᖃᓪᓚᕆᑦᑐᖅ ᐃᓅᓯᓕᒫᒧᑦ ᐊᓕᐊᓇᐃᒍᓱᓪᓚᕆᓐᓂᕐᒥᑦ ᐅᖃᓕᒫᕐᓂᕐᒥᑦ.
 
ᓱᕈᓰᑦ ᓇᒥᑐᐃᓐᓇᖅ ᐃᓚᐅᔪᓐᓇᖅᑐᖅ−ᓄᓇᓕᓐᓂ ᐃᓄᓕᒫᓄᑦ ᐅᖃᓕᒫᒐᖃᕐᕕᓐᓂ ᑲᓇᑕᓕᒫᒥ ᐊᖏᕐᕋᖏᓐᓂᓪᓗ, ᖃᕆᓴᐅᔭᒃᑯᑦ, ᐅᕝᕙᓘᓐᓃᑦ ᓇᑭᑐᐃᓐᓇᖅ ᓇᒧ ᓂᐅᕐᕈᓐᓂᕋᓗᐊᖅᑲᑕ ᐊᐅᔭᒃᑯᑦ.
 
ᓱᕈᓰᑦ ᐃᒪᐃᓕᐅᕈᓐᓇᖅᑐᑦ:
· ᐊᓕᐊᓇᐃᒋᔭᒥᓂ ᐅᖃᓕᒫᕈᓐᓇᖅᑐᑦ
· ᐅᖃᓕᒫᖅᐸᓪᓕᐊᔭᖏᓐᓂ ᑎᑎᖅᓯᔪᓐᓇᖅᑐᑦ
· ᑲᓲᒪᖃᑎᖃᕈᓐᓇᖅᑐᑦ ᐊᒻᒪ ᐊᓯᓐᓄᑦ ᑕᑯᔭᐅᑎᑦᓯᓗᑎ ᑲᓇᑕᓕᒫᒥ 
· ᐅᖃᓕᒫᒐᕐᓂᒃ ᐅᖃᓕᒫᕈᓐᓇᖅᑐᑦ ᖃᕆᓴᐅᔭᒃᑯᑦ
· ᐃᓚᐅᖃᑕᐅᓗᑎ ᖃᓄᐃᓕᐅᕈᑕᐅᔪᓂ
· ᓂᐱᑎᒐᕐᓂᒃ ᓄᐊᑦᑎᓗᑎ
· ᐃᓪᓚᕐᓇᖅᑐᓂ ᑎᑎᕋᕐᓗᑎ, ᐅᓂᒃᑳᓂᑦ ᐊᒻᒪ ᐅᖃᓕᒫᒐᕐᓄᑦ ᖃᓄᐃᓐᓂᐅᔪᓂ, ᐊᓯᖏᓐᓂᓪᓗ! 
ᑭᓱᑕᖃᖅᑐᖅ ᑭᒃᑯᓕᒫᑦᓯᐊᓄᑦ, ᓱᕈᓯᕐᓄᓪᓗ ᐅᖃᓕᒫᑦᑎᐊᕈᓐᓇᖏᑦᑐᓄᑦ ᐊᒻᒪ ᐃᓕᓐᓂᐊᕆᐊᙱᑦᑐᓄᑦ ᓱᓕ ᐃᓚᒋᔭᖏᓐᓄᓪᓗ.

ᐃᓄᓕᒫᓄᑦ ᐅᖃᓕᒫᒐᖃᕐᕕᑦᓯ ᐃᖅᑲᓇᐃᔭᖅᑎᖏᓐᓂ ᐅᖃᖃᑎᖃᕐᓗᓯ ᐊᐅᔭᐅᓛᖅᑐᒥ ᖃᐅᔨᓇᓱᓪᓗᓯ ᐃᓚᑎᑦ ᖃᓄᖅ ᐃᓚᐅᖃᑕᐅᔪᓐᓇᕐᒪᖔᑦ ᑖᑦᓱᒧᖓ TD ᐊᐅᔭᒃᑯᑦ ᐅᖃᓕᒫᓂᕐᒧᑦ ᑲᑐᔾᔨᖃᑎᒌᕋᓛᓄᑦ ᐊᒻᒪ ᐊᑭᖃᙱᑦᑐᓂᑦ ᓱᓇᒃᑯᑖᓂᑦ ᖃᐃᑦᑎᔭᐅᓛᕋᕕᑦ!

